
                                                    ՆԵՐԱԾՈՒԹՅՈՒՆ 

Խաղը մարդկային գործունեության ամենահետաքրքիր ձևերից մեկն է, այն ծագում է 

մանկության շրջանում և ուղեկցում մարդուն ողջ կյանքի ընթացքում։ Խաղի հիմնախնդիրը 

մշտապես հետաքրքրել է ոչ միայն հոգեբաններին և մանկավարժներին, այլև փիլիսոփաներին, 

հասարակագետներին, ազգագրագետներին, կենսաբաններին և հոգեթերապևտներին։ 

Քննարկելով խաղային գործունեությունը տարբեր տեսանկյուններից գիտնականները 

միահամուռ նշում են, որ խաղը մարդկային մշակության համակարգի ուրույն և անբաժանելի 

մասն է։  Մանկության շրջանում խաղը  մեծ նշանակություն ունի երեխայի անհատականության 

ձևավորման համար։ Այն ինքնաճանաչման ու ինքնագնահատման ասպարեզ է և ապահովում է 

ազատություն, իրերին և գործողություններին տիրապետելու զգացում։ Համաձայն 

նախադպրոցական հայեցակարգի, խաղն իրենից ներկայացնում է ինքնարժեք գործունեություն, 

որը շնորհում է նախադպրոցահասակ երեխային  ներքին ազատության և ինքնուրույնության 

զգացողություն, ցանկալի իրողություն դարձնելու վստահություն, իրականության իր 

տեսանկյունից նշանակալի կողմերը կրկին վերապրելու, հաճույք և բավարարվածություն զգալու 

լայն հնարավորություններ։  

 Քանի որ խաղի ժամանակ երեխան տարված է խաղային մոլուցքով, հաղթելու 

դրդապատճառները նրան հանում են իր (կաղապարից)’ պայմաններ ստեղծելով ազատ 

դրսևորման համար։Իմ հետազոտական աշխատանքի նպատակն է այդպիսի պայմաններում  

բացահայտել երեխայի բոլոր առանձնահատկությունները, նրա հետաքրքրությունները, 

բնավորության գծերը, խառնվածքը։ Խաղերի բազմազանությունը տարբեր բնութի արգելքեր է 

ստեղծում նպատակին հասնելու՝հաղթելու ճանապարհին։ Այդ արգելքները հաղթահարելու 

ժամանակ յուրաքանչյուր երեխա դրսևորում է ինքնատիպ վարք, ուժ, ճարպկություն, 

խարդախություն, հնարամտություն, խելք, գիտելիքներ, կռահում և այլն։ Հենց այդ արգելքների 

հաղթահարման գործընթացն էլ նպաստում է երեխաների ընբռնողականության, ուշադրության, 

հիշողության, կամքի, դիտողունակության, մտածողության, երևակայության զարգացմանը, 

միջանձնային հարաբերությունների կարգավորմանը, այդ ուղությամբ 

արժեքավորունակությունների ձևավորմանը։ Հենց սրանւմն է կայանում թեմայի 

արդիականությունը։ 

Աշխատանքը կատարելու ընթացքում կատարել եմ հետևյալ քայլերը․ Ուսումնասիրել եմ 

տեսաբաններին և իրենց առաջ քաշաց տեսությունները։ Կազմել եմ պարապմունքի պլան՝ իմ 

առջեւ դնելով հետեւյալ նպատակները․ Երեխաների մեջ զարգացնել՝ 

1 Ստեղծագործական միտքը 

2 Համագործակցային կարողությունը 

3 ՈՒշադրության կենտրոնացումը 

 

      

       1.Խաղային գործունեության հիմնական առանձնահատկությունները 

 

Խաղն ուղղված է նախադպրոցական տարիքի երեխաների ընդհանուր զարգացմանը, 

օրինաչափորեն նպաստում է նրանց հոգեկանի զարգացմանը, հուզազգացմունքային ոլորտի 

հարստացմանը, հասակակիցների հետ փոխհարաբերությունների հաստատմանը, սեփական 

սոցիալական փորձի ձեռքբերմանը։ Խաղը նախադպրոցական զարգացման և դաստիրակության 

արդյունավետ միջոց է հետագա զարգացման հիմնական գրավականը։Միավորելով խաղային 

գործունեության սուբյեկտիվ արժեքը և զարգացնելով օբյեկտիվ նշանակությունը, կարելի է 

եզրակացնել, որ խաղը նախադպրոցական տարիքի երեխաների կյանքի և գործունեության 

կազմակերպման ամենահարմար ձևն է։                Խաղային գործունեության  հիմնական 

առանձնահատկություններն են 

1․Խաղային գործունեության ընթացքւմ բավարարվում են նախադպրոցական հիմնական 

պահանջները՝ ակտիվության և ինքնուրույնության հաղորդակցման և մեծահասակների կյանքին 

անմիջականորեն հաղորդակից լինելու, արտաքին աշխարհը ճանաչելու և այն արտացոլելու։ 

Ինչպես նշում էր Կ․Դ․Ուշինսկին, երեխան խաղի ընթացքում փորձարկում է իր ապագա կյանքը և 

<<Փորձարկում սեփական ուժերը>>։ 

2․Խաղային գործունեության ընթացքում բնականոն ճանապարհով զարգանում են երեխայի 

հոգեկան գործընթացները, ձևավորվում են նորագոյացություններ, որոնք նախապատրաստում 

և ապահովում են երեխայի հոգեկանի զարգացման հաջորդ փուլը։ Հետաքրքիր են 

նախադպրոցականի երևակայության զարգացման յուրահատկությունները, որոնք լավագույնս 

դրսևորվում են խաղի ընթացքում։ 

3․Խաղային գործունեությունը նպաստում է գործունեության նոր ձևերի՝ աշխատանքի և 

ուսումնական գործունեության, առանձնացմանը։ Երեխայի խաղն իր զարգացման ընթացքում 

ձեռք է բերում աշխատանքային և ուսումնական գործունեությանը բնորոշ կառուցվածքային 

տարրեր՝ նպատակ, պլանավորում,արդյունք, որոնք, ձևավորվելով խաղային գործունեության 

ընթացքում, տեղափոխվում են գործունեության այլ ձևեր։ 

4․Խաղային գործունեությունը բնական գործունեություն է, ուր չկա ճնշում և հարկադրանք առկա 

է երեխայի համար բնական միջավայր։ Խաղի ընթացքում երեխաներն ազատ են և ինքնուրույն, 

ունեն հավասար իրավունքներ և ինքնադրսևորման լայն հնարավորություններ։ Խաղն 

ապահովում է հուզականությամբ հագեցած հաճելի մթնոլորտ և համագործակցելու լավագույն 

պայմաններ։ 

5․ Խաղը ստեղծագործական գործունեություն է, քանի որ այն նպաստում է յուրաքանչյուր 

խաղացող երեխայի անհատական առանձնահատկությունների բացահայտմանը և կրեատիվ 

ընդունակությունների զարգացմանը։ Խաղի ընթացքում են լավագույնս դրսևորվում, հետևաբար 

և աղտորոշվում երեխայի ժառանգական նախադրյալները, հակումներն ու 

հետաքրքրությունները։ 

6.Խաղը աշխարհճանաչման և աշխարհի արտացոլման եղանակ է, իմացական գործունեություն։ 

Խաղային գործունեության ընթացքում ձեռքբերած գիտելիքները կրկնակի արժեքավոր են՝ 

դրանք և տեղեկատվական են և գործնական բնույթի։ Գիտելիքի՝խաղում անմիջապես 

կիրառվելու կամ փորձարկելու հնարավորությունը, նպաստում է դրա յուրացմանը և 

ամրապնդմանը։ 

7․ Խաղային գործունեությունն իր բնույթով ուղղված է նախադպրոցականի հուզակամային 

ոլորտի զարգացմանը,հետևաբար և հիմնարար անձնային որակների ձևավորմանը։ 

Նախադպրոցականի անձնավորության ձևավորման գործընթացը պայմանավորված է նրա 

հուզական և կամային ոլորտների ներդաշնակ զարգացմամբ։ 

                                       2.ԿԱՌՈՒՑՈՂԱԿԱՆ ԳՈՐԾՈՒՆԵՈՒԹՅՈՒՆ 

  Կառուցողական գործունեության հմտությունները ձեռք են բերվում աստիճանաբար և դրանց 

զարգացման ընթացքի արդյունավետությունը պայմանավորված է հաջորդաբար և գրագետ 

կազմակերպվող մանկավարժական աշխատանքով։ Կառուցողական գործունեության 

զարգացման արդյունքում երեխան սովորում է կառուցել ոչ միայն սեփական նախաձեռնությամբ 

այլև լուրջ մտավոր աշխատանք պահանջող կառույցի մոդելով։ <<Կառույց մոդելով>> 

գործունեության առանձնահատկությունները նկարագրվել են հայտնի հոգեբան Ա․Պ․Լուրիայի 

կողմից,որը բացահայտել և նկարագրել է նախադպրոցահասակ երեխաների նշված բարդ 

տեսակը երեխաներից պահանջում է լարված աշխատանք մոդելի թաքնված բաղադրատարրերը 

և հատկությունները ուսումնասիրելու նպասակով,դրանք կառույցի ստեղծման ընթացքում ճիշտ 

օգտագործելու համար։ Այսօր,տարբեր բնույթի և բարդության կոնստրուկտորների 

բազմազանության պայմաններում,զգալի զարգացել են երեխաների կառուցողական 

ընդունակությունները, ինչը մեկ անգամ էլ հաստատում է կառուցողական հմտությունների 

նպատակային ձևավորման անրաժեշտությունը։  

  

  Նախադպրոցական տարիքում թեմատիկ կառույցներն աստիճանաբար բարդանում են, քանի 

որ հարստանում է երեխաների իմացական փորձը և երեխան սկսում է տարբերել կառույցների 

սոցիալական ուղղվածությունը։ Ըստ Վ․Ս․Մուխինայի, թեմատիկ և պայմաններով կառուցման 

տեսակները կարելի է միավորել և օգտագործել միասնաբար՝երեխաներին միաժամանակ 

առաջադրելով  կառույցի թեման և պայմաններ։  

Կառուցողական գործունեության զարգացմանը նպաստում են հետևյալ պայմանները 

• Կառուցողական և խաղային տարածության և միջավայրի կազմակերպումը, 

• Կառուցողական և խաղային գործունեության համար ժամանակի և տեղի ճիշտ 

ընտրությունը, 

• Երեխաների շինությունների հանդեպ մանկավարժի խնամքով վերաբերմունքը,դրանց 

առավելությունները բարձրաձաըն քննարկելու և գնահատելու պատրաստակամությունը, 

հարկ եղած դեպքում օգնության գալու ընդգծված ցանկությունը, 

• Երկար ժամանակ պահանջող ընդհանուր շինությունների կազմակերպումը 

Կառուցողական գործունեության և խաղերի օգնությամբ լավագույնս բացահայտվում և 

զարգանում են երեխայի անհատական առանձնահատկությունները,նախասիրություններն ու 

հետաքրքրություններն։ 

                                             3․Տեսաբանները ՝խաղի մասին 

 
Խաղի առաջին հոգեբանական տեսության հիմնադիրն է 19-րդ դարավերջին գերմանացի 

հոգեբան Կ․Գրոսը։ 

Կ․Գրոսը առաջարկում է խաղի ծագման կենսաբանական մոտեցում և իր տեսությանն անվանում 

է խաղի <<վարժեցման>> տեսություն։ Կ․Գրոսը խաղի ծագումը բացատրում է բարձրակարգ 

կենդանիների մոտ մանկության շրջանի երկարաձգման հետ, ինչը հնարավորություն է ընձեռնում 

նախապատրաստելու հետագա կյանքին։ Նույնացնելով երեխաների և կենդանիների ձագերի 

խաղը, նա գտնում էր որ <<մենք խաղում ենք ոչ այն պատճառով որ երեխա ենք, այլ մանկությունը 

մեզ տրված է խաղալու համար>>։ Գրոսը խաղը համարում է գործիք, որի օգնությամբ երեխան 

ձեռք է բերում անհրաժեշտ <<հարմարանքներ>>, ընդ որում խաղի հիմքում ընկած է 

ընդօրինակման մեխանիզմը։ <<Հարմարանքների>> նախադրյալները փոխանցվում են 

բնազդների ձևով, որոնք կարիք ունեն վարժեցման և վարժեցվում են մանկության շրջանում։ 

Խաղը, փաստորեն, գոյատևման, կյաքին նախապատրաստման և կենսաբանական տեսակին 

բնորոշ վարքագծի ձեռքբերման միջոց է։ Խաղի բիոգենետիկ ծագման կողմնակիցներ ե նաև 

Կ․Բյուլերը, Վ․Շտեռնը և Ա․Հոլլը։ 

   Կ․Բյուլերը խաղը նմանեցնում է երազներին, ցանկություններին համարելով դրանք ներքին 

հակումների բավարարման ձևեր։ Վ․Շտեռնի կարծիքվ խաղը բնազդ է, որը ստիպում է խաղալ 

բոլոր երկրի երեխաներին։ Խաղում երեխան արտացոլում է հիշելու, պայքարի՝ իրական կյանքում 

չբավարարված, բնազդները։ Ա․Հոլլը գտնում էր որ երեխան խաղում ընդօրինակում է ոչ թե 

արտաքին աշխարհում գոյություն ունեցող նմուշները, այլ կրկնում է մարդկության պատմական 

զարգացման փուլերը։ Խաղային գործունեության պատմական ծագման առաջին 

մեկնաբանությունը ներկայացրել է Գ․Վ․ Պլեխանովի կողմից << Նամակներ առանց հասցեի>> 

աշխատության մեջ։ Նա վերլուծելով տարբեր ազգերի երեխաների խաղերի բովանդակությունը, 

համոզվում է, որ բոլոր երկրամասերի երեխաների խաղերը նման են, դրանք արտացոլվում են 

մեծահասակների կյանքը և ուղղված են հասարակական կյանքին մասնակից դառնալու ներքին 

ցանկության բավարարմանը։ Երեխայի անհատական զարգացման ընթացքում առաջին հերթին 

ի հայտ է գալիս խաղային գործունեությունը, որի միջոցով երեխան, կարծես 

նախապատրաստվում է ապագա աշխատանքային գործունեությանը։ Այսպիսով, ըստ Գ․Վ․ 

Պլեխանովի, խաղն ունի սոցիալական ուղղվածություն և հանդես է գալիս որպես << 

Մշակույթային արժեքները>> սերնդեսերունդ փոխանցելու միջոց։  

Կրտսեր 2րդ խումբ 

                                                  Պարապմունքի պլան  

• Պարապմունքի տեսակը։ Կառուցողական աշխատանք 

• Թեմա։   <<Դարպասներ>> 

• Նպատակը։  Երեխաների մեջ զարգացնել ուշադրոթյան 

կենտրոնացումը,ստեղծագործական միտքը և պատկերացումերը։ 

• Անհրաժեշտ պարագաներ։ Տարբեր գույի խորանարդիկներ(լեգոներ),ուղղանկյունաձև 

ձողեր և փոքր գնդակներ։ 

• Խնդիրներ։  Կարողանան ճանաչել և անվանել շինարարական նյութերը։ Խորանարդները 

դասավորել իրար վրա, տարածության սահմանները փակելով պատրաստեն դարպաս։ 

• Վերջնարդյունք։ Կարողանան տարբերեն շինության մասերը ըստ չափերի (երկար,կարճ 

բարձր, ցածր,մեծ,փոքր,լայն,նեղ) 

• Կապը չափորոշչի հետ։ 

               Նկարագրել առարկաների,երևույթների առանձին կողմերը։ 

               Դրսևորել տարբեր նյութերով աշխատելու տարրական հմտությունը 

• Պարապմունքի ընթացքը։ Երեխայի հետ նստել մաքուր գորգին և առաջարկել խաղալ 

<<գլորիր գնդակը դարպասի մեջ>> խաղը։ 

• Խթանման փուլ։ Բացատրել,որ խաղի համար անհրաժեշտ է տրված խորանարդներից 

պատրաստել դարպաս որպեսզի գնդակները գլորվեն դարպասի միջով։ 

• Իմաստի ընկալում։  Տրամադրել շինանյութ՝խորանարդներ (լեգոներ)և ձողափայտեր, ու 

հարցերի միջոցով քննարկել դարպաս կառուցելու ձևերը: 

• Լիցքաթափվող վարժություն։ Դարպասները մեծ բացեք, 

                                                           Որ գնդակները գլորվեն 

                                             Արագացրեք շուտ արեք, 

                                Որ դարպասները չփակվեն։ (կատարեն համապատասխան շարժումները) 

• Կշռադատում։ Դիտել բոլորի կառուցած դարպասները,պարզաբանել 

մեծությունը,դասավորվածությունը,բարձրությունը։ Վերջում երեխաներին բաժանել 

փոքր գնդակներ և առաջարկել գլորել իրենց կառուցած դարպասներից ներս։ 

Պարապմունքը ավարտել Վ․Մալյանի  <<գնդակը>>  երգով։ 

Քանի որ նախադպրոցական ուսումնական հաստատությունում մեծ դեր ունեն դասային 

պրոցեսները անցկացնել խաղերի միջոցով, այդ իսկ պատճառով ընտրեցիք երեխաների սիրելի 

խաղերից՝լեգոներով դարպասներ պատրաստելու խաղը։ այն երեխաների մոտ զարգացնում է 

տրամաբանությունը, մոտորիկան,տեսողությունը և այլն․ 

 

                      

 

Պարապմունքին ներկա էին տնօրեն՝ Ալվինա Հակոբյանը, մեթոդիստ՝ Անի Դավթյանը։ 

Նրանք եկան հետևյալ եզրահանգմանը․ 

Դաստիարակը ճիշտ և գրագետ սկսեց պարապմունքը,որի շնորհիվ երեխաները շատ ակտիվ  և 

ոգևորված էին։ Հստակեցված էր երեխաների մոտ ճանաչողական և մոտիվացիոն 

կարողունակությունը։ Երեխաները դրսևորում էին ակտիվություն առարկաների (դարպասների) 

կառուցման հանդեպ։ Կարողանում էին տարբերակել առարկաները ըստ մեծության,չափի,ձևի և 

գույնի։  

Շփման մեջ ընկերակցելու և համագործակցելու ունակության շնորհիվ հերթով գնդակները 

գլորեցին իրենց իսկ պատրաստած դարպասների մեջ ՝ իրար ոգևորելով և ծափահարելով։ 

                                                ԵԶՐԱԿԱՑՈՒԹՅՈՒՆ 

 
Հետազոտական իմ այս աշխատանքում ես, դնելով իմ առջև նպատակներ, հասա դրանց որոշ 

չափով։ Եզրահանգեցի այն մտքին, որ խաղը երեխայի զարգացման աղբյուր է, այն չպետք է 

անհետանա երեխայի կյանքից։ Խաղի ժամանակ երեխաներին պետք է տանք կատարյալ 

ազատություն, իմանալու համար նրանց սովորություններն ու հակումները։ 

Կառուցողական աշխատանքները շատ կարևոր և արդիական են նախադպրոցական կրթության 

մեջ։ Այն հնարավորություն է տալիս երեխաների մեջ զարգացնել ուսումնական, 

տրամաբանական, շարժողական, ինքնուրույն գործունեության և ստեղծագործական 

ունակություները։ 

Երեխայի համար խաղն ամենալուրջ գործն է։ Խաղի ժամանակ երեխայի առջև բացահայտվում է 

աշխարհը, բացվում են անձի ստեղծագործական ունակությունները։ Առանց խաղերի չկա և չի 

կարող լինել լիարժեք մտավոր զարգացում։ 

